
PROGRAMMA DI  LATINO

LETTERATURA

L’ETA’ DI CESARE

SALLUSTIO :  la funzione della storiografia e il ruolo dello storico

LUCREZIO : poetica e linguaggio; rapporti con la filosofia epicurea.

“DE RERUM NATURA: struttura e contenuti

CICERONE:   l’epistolario; i caratteri delle orazioni; “Le Catilinarie”;.

Le opere retoriche: “De Oratore”; “ Brutus “; “Orator”.

Le opere filosofiche : “De Officiis”;  “De finibus bonorum et malorum”; “ Laelius De Amicitia”; 
“Tusculanae Disputationes”

Le opere politiche: “ De Repubblica  e il Somnium scipionis”.

L’ETA’ DI AUGUSTO

VIRGILIO :  “ Le Bucoliche “; “ Le Georgiche “; “ L’Eneide”

ORAZIO :   “Satire”;  “Odi “

L’ELEGIA : TIBULLO, PROPERZIO, OVIDIO

TITO LIVIO E LA STORIOGRAFIA

ANTOLOGIA

SALLUSTIO :                                          Dal “ De Catinae Coniuratione”  :
                                                                   capp. : I, II, III, IV, V,XXV,LXI.

                                                                   Dal “ Bellum Jugurthinum”:  VI



CICERONE   :                                                      Le “ Catilinarie” :   I,II
        

  

                                                                   
VIRGILIO  :                                                           Dalle Bucoliche : I, IV

                                                                                  Dalle “Georgiche” : IV,453-459

                                                                                 Dall’ “Eneide” : Proemio

ORAZIO :                                                              Dalle “Satire” :  I,9  

                                                                                 Dalle “ Odi” :   I,11;I,9; I,23;  I,38;II,14

COMPITI PER LE VACANZE                                                                                                  

 Ripasso dell’Eta’ augustea con particolare riferimento alle Metamorfosi di Ovidio

 Cicerone: Lelius  De Amicitia:  

Conoscenza generale  dell’opera. Analisi e commento dei seguenti capp.:

 VIII,   26-27 – ORIGINE DELL’AMICIZIA

 XIV, 48-51 – AMICIZIA E UTILE

 XVII, 61-66 – L’AMICIZIA MESSA ALLA PROVA

 XVIII,65-66 – LA FEDELTA’ E I CONDIMENTI DELL’AMICIZIA

 XXI, AMA L’AMICO COME TE STESSO 

 XXIII,86-88 – L’AMICIZIA E’ CONNATURALE ALL’UOMO

TESTI

 ORIGINE DELL’AMICIZIA 

VIII. 26 Laelius. Vim hoc quidem est adferre. Quid enim refert, qua me ratione cogatis? 
Cogitis certe. Studiis enim generorum, praesertim in re bona, cum difficile est, tum ne 
aequum quidem obsistere.

Saepissime igitur mihi de amicitia cogitanti maxime illud considerandum videri solet, utrum 
propter inbecillitatem atque inopiam desiderata sit amicitia, ut dandis recipiendisque meritis 



quod quisque minus per se ipse posset, id acciperet ab alio vicissimque redderet, an esset hoc
quidem proprium amicitiae, sed antiquior et pulchrior et magis a natura ipsa profecta alia 
causa. Amor enim, ex quo amicitia nominata est, princeps est ad benevolentiam 
coniungendam. Nam utilitates quidem etiam ab iis percipiuntur saepe, qui simulatione 
amicitiae coluntur et observantur temporis causa, in amicitia autem nihil fictum est, nihil 
simulatum et, quidquid est, id est verum et voluntarium. 27 Quapropter a natura mihi videtur
potius quam ab indigentia orta amicitia, adplicatione magis animi cum quodam sensu 
amandi quam cogitatione, quantum illa res utilitatis esset habitura. Quod quidem quale sit, 
etiam in bestiis quibusdam animadverti potest, quae ex se natos ita amant ad quoddam 
tempus et ab eis ita amantur, ut facile earum sensus appareat. Quod in homine multo est 
evidentius, primum ex ea caritate, quae est inter natos et parentes, quae dirimi nisi detestabili
scelere non potest; deinde cum similis sensus extitit amoris, si aliquem nacti sumus, cuius 
cum moribus et natura congruamus, quod in eo quasi lumen aliquod probitatis et virtutis 
perspicere videamur. 

 AMICIZIA E UTILE

48 Quam ob rem, si cadit in sapientem animi dolor, qui profecto cadit, nisi ex eius animo 
extirpatam humanitatem arbitramur, quae causa est, cur amicitiam funditus tollamus e vita, 
ne aliquas propter eam suscipiamus molestias? Quid enim interest motu animi sublato non 
dico inter pecudem et hominem, sed inter hominem et truncum aut saxum aut quidvis 
generis eiusdem? Neque enim sunt isti audiendi, qui virtutem duram et quasi ferream esse 
quandam volunt; quae quidem est cum multis in rebus, tum in amicitia tenera atque 
tractabilis, ut et bonis amici quasi diffundatur et incommodis contrahatur. Quam ob rem 
angor iste, qui pro amico saepe capiendus est, non tantum valet, ut tollat e vita amicitiam, 
non plus quam ut virtutes, quia non nullas curas et molestias adferunt, repudientur.

XIV. Cum autem contrahat amicitiam, ut supra dixi, si qua significatio virtutis eluceat, ad 
quam se similis animus adplicet et adiungat, id cum contigit, amor exoriatur necesse est.  
49 Quid enim tam absurdum quam delectari multis inanibus rebus, ut honore, ut gloria, ut 
aedificio, ut vestitu cultuque corporis, animante virtute praedito, eo qui vel amare vel, ut ita 
dicam, redamare possit, non admodum delectari? Nihil est enim remuneratione 
benevolentiae, nihil vicissitudine studiorum officiorumque iucundius.50 Quid, si illud etiam 
addimus, quod attrahat quam ad amicitiam similtudo? Concedetur profecto verum esse, ut 
bonos boni diligant adsciscantque sibi quasi propinquitate coniunctos atque natura. Nihil est 
enim appetentius similium sui nec rapacius quam natura. Quam ob rem hoc quidem, Fanni et
Scaevola, constet, ut opinor, bonis inter bonos quasi necessariam benevolentiam, qui est 
amicitiae fons a natura constitutus. Sed eadem bonitas etiam ad multitudinem pertinet. Non 
enim est inhumana virtus neque inmunis neque superba, quae etiam populos universos tueri 
eisque optume consulere soleat; quod non faceret profecto, si a caritate vulgi 
abhorreret. 51 Atque etiam mihi quidem videntur, qui utilitatum causa fingunt amicitias, 
amabilissimum nodum amicitiae tollere. Non enim tam utilitas parta per amicum quam amici
amor ipse delectat, tumque illud fit, quod ab amico est profectum, iucundum, si cum studio 
est profectum ; tantumque abest, ut amicitiae propter indigentiam colantur, ut ii, qui opibus 
et copiis maximeque virtute, in qua plurimum est praesidii, minime alterius indigeant, 
liberalissimi sint et beneficentissimi. Atque haud sciam an ne opus sit quidem nihil umquam 
omnino deesse amicis. Ubi enim studia nostra viguissent, si numquam consilio, numquam 



opera nostra nec domi nec militiae Scipio eguisset? Non igitur utilitatem amicitia, sed 
utilitas amicitiam secuta est.

 L’AMICIZIA MESSA ALLA PROVA  61 His igitur finibus utendum arbitror, ut, cum emendati 
mores amicorum sint, tum sit inter eos omnium rerum, consiliorum, voluntatum sine ulla exceptione 
communitas, ut, etiam si qua fortuna acciderit ut minus iustae amicorum voluntates adiuvandae sint, 
in quibus eorum aut caput agatur aut fama, declinandum de via sit, modo ne summa turpitudo 
sequatur; est enim, quatenus amicitiae dari venia possit. Nec vero neglegenda est fama, nec mediocre
telum ad res gerendas existimare oportet benevolentiam civium; quam blanditiis et adsentando 
colligere turpe est; virtus, quam sequitur caritas, minime repudianda est. 62Sed (saepe enim redeo ad
Scipionem, cuius omnis sermo erat de amicitia) querebatur, quod omnibus in rebus homines 
diligentiores essent; capras et oves quot quisque haberet, dicere posse, amicos quot haberet, non 
posse dicere, et in illis quidem parandis adhibere curam, in amicis eligendis neglegentis esse nec 
habere quasi signa quaedam et notas, quibus eos, qui ad amicitias essent idonei, iudicarent. Sunt 
igitur firmi et stabiles et constantes eligendi; cuius generis est magna penuria. Et iudicare difficile est
sane nisi expertum; experiendum autem est in ipsa amicitia. Ita praecurrit amicitia iudicium tollitque 
experiendi potestatem. 63 Est igitur prudentis sustinere ut cursum, sic impetum benevolentiae, quo 
utamur quasi equis temptatis, sic amicitia ex aliqua parte periclitatis moribus amicorum. Quidam 
saepe in parva pecunia perspiciuntur quam sint leves, quidam autem, quos parva movere non potuit, 
cognoscuntur in magna. Sin erunt aliqui reperti, qui pecuniam praeferre amicitiae sordidum 
existiment, ubi eos inveniemus, qui honores, magistratus, imperia, potestates, opes amicitiae non 
anteponant, ut, cum ex altera parte proposita haec sint, ex altera ius amicitiae, non multo illa malint? 
Inbecilla enim est natura ad contemnendam potentiam; quam etiamsi neglecta amicitia consecuti 
sint, obscuratum iri arbitrantur, quia non sine magna causa sit neglecta amicitia. 64. Itaque verae 
amicitiae difficillime reperiuntur in iis, qui in honoribus reque publica versantur; ubi enim istum 
invenias, qui honorem amici anteponat suo? Quid? haec ut omittam, quam graves, quam difficiles 
plerisque videntur calamitatum societates, ad quas non est facile inventu qui descendant. Quamquam
Ennius recte: Amicus certus in re incerta cernitur; tamen haec duo levitatis et infirmitatis plerosque 
convincunt, aut si in bonis rebus contemnunt aut in malis deserunt. Qui igitur utraque in re gravem, 
constantem, stabilem se in amicitia praestiterit, hunc ex maxime raro genere hominum iudicare 
debemus et paene divino.

XVIII. 65 Firmamentum autem stabilitatis constantiaeque est eius, quem in amicitia quaerimus, 
fides; nihil est enim stabile, quod infidum est. Simplicem praeterea et communem et consentientem, 
id est qui rebus isdem moveatur, eligi par est, quae omnia pertinent ad fidelitatem; neque enim fidum
potest esse multiplex ingenium et tortuosum, neque vero, qui non isdem rebus movetur naturaque 
consentit, aut fidus aut stabilis potest esse. Addendum eodem est, ut ne criminibus aut inferendis 
delectetur aut credat oblatis, quae pertinent omnia ad eam, quam iam dudum tracto, constantiam. Ita 
fit verum illud, quod initio dixi, amicitiam nisi inter bonos esse non posse. Est enim boni viri, quem 
eundem sapientem licet dicere, haec duo tenere in amicitia: primum ne quid fictum sit neve 
simulatum; aperte enim vel odisse magis ingenui est quam fronte occultare sententiam; deinde non 
solum ab aliquo allatas criminationes repellere, sed ne ipsum quidem esse suspiciosum semper 
aliquid existimantem ab amico esse violatum. 66 Accedat huc suavitas quaedam oportet sermonum 
atque morum, haudquaquam mediocre condimentum amicitiae. Tristitia autem et in omni re severitas
habet illa quidem gravitatem, sed amicitia remissior esse debet et liberior et dulcior et ad omnem 
comitatem facilitatemque proclivior.



 L’AMICIZIA E’ CONNATURALE ALL’UOMO

86 Quo etiam magis vituperanda est rei maxime necessariae tanta incuria. Una est enim amicitia 
in rebus humanis, de cuius utilitate omnes uno ore consentiunt. Quamquam a multis virtus ipsa 
contemnitur et venditatio quaedam atque ostentatio esse dicitur; multi divitias despiciunt, quos 
parvo contentos tenuis victus cultusque delectat; honores vero, quorum cupiditate quidam 
inflammantur, quam multi ita contemnunt, ut nihil inanius, nihil esse levius existiment! Itemque 
cetera, quae quibusdam admirabilia videntur, permulti sunt qui pro nihilo putent; de amicitia 
omnes ad unum idem sentiunt, et ii, qui ad rem publicam se contulerunt, et ii, qui rerum 
cognitione doctrinaque delectantur, et ii, qui suum negotium gerunt otiosi, postremo ii, qui se 
totos tradiderunt voluptatibus, sine amicitia vitam esse nullam, si modo velint aliqua ex parte 
liberaliter vivere. 87 Serpit enim nescio quo modo per omnium vitas amicitia nec ullam aetatis 
degendae rationem patitur esse expertem sui. Quin etiam si quis asperitate ea est et inmanitate 
naturae, congressus ut hominum fugiat atque oderit, qualem fuisse Athenis Timonem nescio 
quem accepimus, tamen is pati non possit, ut non anquirat aliquem, apud quem evomat virus 
acerbitatis suae. Atque hoc maxime iudicaretur, si quid tale posset contingere, ut aliquis nos deus
ex hac hominum frequentia tolleret et in solitudine uspiam collocaret atque ibi suppeditans 
omnium rerum, quas natura desiderat, abundantiam et copiam hominis omnino aspiciendi 
potestatem eriperet. Quis tam esset ferreus, qui eam vitam ferre posset, cuique non auferret 
fructum voluptatum omnium solitudo? 88 Verum ergo illud est, quod a Tarentino Archyta, ut 
opinor, dici solitum nostros senes commemorare audivi ab aliis senibus auditum: "si quis in 
caelum ascendisset naturamque mundi et pulchritudinem siderum perspexisset, insuavem illam 
admirationem ei fore; quae iucundissima fuisset, si aliquem, cui narraret, habuisset." Sic natura 
solitarium nihil amat semperque ad aliquod tamquam adminiculum adnititur; quod in amicissimo
quoque dulcissimum est.

XXIV Sed cum tot signis eadem natura declaret, quid velit, anquirat, desideret, tamen 
obsurdescimus nescio quo modo nec ea, quae ab ea monemur, audimus. Est enim varius et 
multiplex usus amicitiae, multaeque causae suspicionum offensionumque dantur, quas tum 
evitare, tum elevare, tum ferre sapientis est; una illa subeunda offensio est, ut et utilitas in 
amicitia et fides retineatur: nam et monendi amici saepe sunt et obiurgandi, et haec accipienda 
amice, cum benevole fiunt.

                                                                           Buon lavoro!

         




